
Annotatsiya 

Mazkur maqolada tadbirkorlik faoliyatining barqaror rivojlanishida innovatsiyalar va 

investitsiyalarning strategik o‘rni ko‘rib chiqiladi.Qolaversa, innovatsiyalar,yangi texnologiyalar va 

ekologik barqarorlikni ta’minlashda, investitsiyalar esa ushbu jarayonlarni amalga oshirishda asosiy 

vosita sifatida namoyon bo‘ladi. Tadqiqot O‘zbekiston va boshqa davlatlarning tajribalarini tahlil 

qilgan holda, zamonaviy yondashuvlar va barqaror iqtisodiy o‘sishga qaratilgan tavsiyalarni taklif 

etadi.Bundan tashqari, tadbirkorlikning barqaror rivojlanishida innovatsiyalar va investitsiyalarning 

tutgan o‘rni, ularning o‘zaro ta’siri va samaradorligini O‘zbekiston misolida ko‘rib chiqadi. 

Shuningdek, xalqaro tajribalar asosida zamonaviy tadbirkorlik uchun muhim strategiyalar va 

yo‘nalishlar tahlil qilinadi. Bu nafaqat tadbirkorlik subyektlari, balki iqtisodiy siyosat yurituvchi 

tashkilotlar uchun ham dolzarb ahamiyatga ega. 

Kalit soʻzlar: Innovatsion iqtisodiyot, raqamli texnologiyalar, iqtisodiy islohotlar, 

investitsiya imkoniyatlari, raqamli transformatsiya, global hamkorlik, innovatsion tizimlar, barqaror 

rivojlanish, texnologik rivojlanish, xalqaro biznes  

Kirish 

Bugungi kunda dunyo iqtisodiyotida barqaror rivojlanish nafaqat davlat siyosati, balki 

tadbirkorlik faoliyati uchun ham asosiy maqsadlarga aylangan. Bunda innovatsiyalar texnologik 

yechimlar orqali ijtimoiy-iqtisodiy masalalarni hal qilishga yordam bersa, investitsiyalar ushbu 

yechimlarni amalga oshirish uchun moliyaviy asos yaratadi. Shu sababli tadbirkorlarning barqaror 

rivojlanishi zamonaviy iqtisodiyotda asosiy mavzulardan biri bo‘lib qolmoqda. Tadbirkorlar uchun 

innovatsiyalar – bu faqat texnologik taraqqiyot emas, balki iqtisodiy samaradorlik va ijtimoiy 

barqarorlikka olib keladigan yangi yondashuvlar va yechimlardir. Innovatsiyalar yordamida nafaqat 

mahsulot va xizmatlarning sifatini yaxshilash, balki yangi bozorlar va imkoniyatlar yaratish ham 

mumkin. Shu bilan birga, investitsiyalar tadbirkorlik faoliyatining rivojlanishida moliyaviy poydevor 

vazifasini bajaradi. Ular innovatsiyalarni qo‘llab-quvvatlash, raqobatbardoshlikni oshirish va bozor 

talablarini qondirish uchun zarur bo‘lgan resurslarni taqdim etadi.Barchamizga maʼlumki, so‘nggi 

yillarda O‘zbekiston ham innovatsiyalar va investitsiyalarni rivojlantirishga katta e’tibor qaratmoqda. 

Davlat tomonidan ishlab chiqilgan 2022-2030 yillar uchun Innovatsion rivojlanish strategiyasi 

annotatsiyalarni keng ko‘lamda joriy etish, texnologik tadqiqotlarni moliyalashtirish va tadbirkorlikni 

rag‘batlantirishga qaratilgan. Shu bilan birga, erkin iqtisodiy zonalar va IT Parklar kabi 

tashabbuslarni joriy etish va investitsiyalarni jalb qilishdir. Bugungi kunda  mahalliy investitsiyalarni 

jalb qilish uchun qulay imkoniyatlardan biridir.Bu borada davlatimiz rahbari  Shavkat 

Mirziyoyevning 2021 yildagi ma’ruzalarida: “Barqaror iqtisodiy o‘sishning eng muhim shartlaridan 

biri – innovatsiyalarni kengayonlar nafaqat iqtisodiy barqarorlikni ta’minlash, balki yangi ish 

o‘rinlarini yaratish, ekologik xavfsizlikni saqlash va ijtimoiy muammolarni hal qilishda muhim 

ahamiyatga ega” 4deb ta’kidlagan edi. Bu so‘zlar innovatsiyalar va investitsiyalarni rivojlantirishning 

mamlakatimiz uchun qanchalik ahamiyatli ekanligini yana bir bor ko‘rsatadi 

Foydalanilgan adabiyotlar tahlili  

Barqaror tadbirkorlik, innovatsiyalar va investitsiyalarga oid ilmiy adabiyotlar va tadqiqotlar 

ushbu sohalarni chuqur o‘rganish va ular asosida samarali strategiyalar ishlab chiqish uchun muhim 

manbadir. Tahlil qilingan adabiyotlar mazmun va mazmunan uchta asosiy guruhga ajratiladi: 

Nazariy tadqiqotlar 

Nazariy tadqiqotlar iqtisodiy rivojlanish, innovatsiyalar va investitsiyalarning mohiyatini 

o‘rganishga qaratilgan. Masalan: 

Schumpeter (1942) tomonidan ta’kidlanganidek, innovatsiyalar “kapitalizm, sotsializm va 

demokratiya” asarida iqtisodiy rivojlanishning “ijodiy buzilish” mexanizmi sifatida qabul qilinadi.5 

U yangi texnologiyalar va mahsulotlarni yaratish orqali raqobatni oshirishga va bozorda sifatli 

mahsulotlarni ishlab chiqarishga yordam beradi. 

Porter va Kramer (2011): Ushbu tadqiqotda innovatsiyalarning ijtimoiy va iqtisodiy 

muammolarni hal qilishda muhim rol o‘ynashi ko‘rsatilgan. Mualliflar “umumiy qiymat yaratish” 

konsepsiyasini ilgari surib, biznes faoliyatini ijtimoiy masalalarga yo‘naltirish orqali yanada samarali 

natijalarga erishish mumkinligini ta’kidlashgan. 

Amaliy tadqiqotlar 

 
4 Prezident Shavkat Mirziyoyevning 2023-yil 22-avgustdagi “Yangi O‘zbekistonning iqtisodiy islohotlari va innovatsiyalar” mavzusidagi nutqidan 
5 Joseph Schumpeterning “Kapitalizm, Sotsializm va Demokratiya” asaridan olingan. 

Amaliy tadqiqotlar real hayotdagi misollar va tajribalar asosida innovatsiyalar va 

investitsiyalarning samaradorligini o‘rganadi. Ushbu guruhdagi tadqiqotlar qatoriga quyidagilar 

kiradi: 

McKinsey (2022): Kompaniya hisobotida raqamli texnologiyalar tadbirkorlikda 

samaradorlikni oshirish vositasi sifatida tahlil qilingan. Hisobotda avtomatlashtirilgan tizimlar, sun’iy 

intellekt va raqamli xizmatlarning biznesni rivojlantirishdagi ahamiyati qayd etilgan. 

OECD (2023): Hisobot kichik va o‘rta biznes (KO‘B)ning innovatsion rivojlanishdagi o‘rnini 

o‘rganishga bag‘ishlangan. KO‘Bni qo‘llab-quvvatlash orqali iqtisodiyotni barqaror rivojlantirish 

bo‘yicha tavsiyalar berilgan. 

Mahalliy tadqiqotlar 

O‘zbekiston sharoitida olib borilgan tadqiqotlar mamlakatning o‘ziga xos iqtisodiy va ijtimoiy 

xususiyatlarini hisobga oladi. Bunda quyidagilar alohida e’tiborga loyiq: 

O‘zbekiston Innovatsion rivojlanish vazirligi: Mazkur vazirlikning ma’lumotlari mamlakatda 

innovatsiyalarni rivojlantirishga qaratilgan strategiya va loyihalar haqida batafsil ma’lumot beradi. 

Xususan, 2022-2030 yillar uchun Innovatsion rivojlanish strategiyasi innovatsiyalarni keng ko‘lamda 

joriy qilish va texnologik tadqiqotlarni qo‘llab-quvvatlashni nazarda tutadi. 

Erkin iqtisodiy zonalar: Ushbu hududlarda xorijiy va mahalliy investitsiyalar hisobiga 

innovatsion loyihalarni amalga oshirish tadbirkorlikning barqaror rivojlanishiga xizmat qilmoqda. 

Foydalanilgan adabiyotlarning nazariy va amaliy jihatdan o‘rganilishi tadqiqot natijalarining 

ilmiy asoslanganligini ta’minlashda muhim rol o‘ynadi. Nazariy tadqiqotlar innovatsiyalar va 

investitsiyalarning iqtisodiy rivojlanishdagi ahamiyatini ochib bergan bo‘lsa, amaliy tadqiqotlar 

ushbu jarayonlarning real iqtisodiyotni shakllantirishdagi rolini ko‘rsatib berdi. Mahalliy manbalar 

esa O‘zbekiston sharoitida innovatsiyalar va investitsiyalarni muvaffaqiyatli qo‘llashga doir muhim 

natijalarni aniqlash imkonini berdi. Shu asosda ishlab chiqilgan tavsiyalar mamlakat iqtisodiyotining 

barqaror rivojlanishiga qaratilgan bo‘lib, xalqaro va mahalliy tajribalarni uyg‘unlashtirishni nazarda 

tutadi. 

Metodologiya 

Ushbu tadqiqotda biz SWOT tahlilidan foydalandik.Ushbu tahlil SWOT yaʼni (Strengths, 

Weaknesses, Opportunities, Threats – Kuchli tomonlar, Zaifliklar, Imkoniyatlar va Tahdidlardir. 

SWOT tahlili orqali tadbirkorlik faoliyatida innovatsiyalar va investitsiyalarning barqaror 

rivojlanishga ta’siri o’rganilib, mavjud imkoniyatlar va xavf-xatarlarga baho berildi. 

Tahlil jarayonida quyidagi bosqichlar amalga oshirildi: 

Ma’lumotlarni yig’ish – O‘zbekistonning IT Parklari, erkin iqtisodiy zonalari va xalqaro 

tadqiqotlardan ma’lumotlar to‘plandi 

Tahliliy yondashuv – Innovatsiyalar va investitsiyalarning ijobiy va salbiy jihatlari, 

imkoniyatlar va xavf-xatarlari aniqlanib, ularning barqaror tadbirkorlik rivojiga ta’siri tahlil qilindi. 

Strategik tavsiyalar ishlab chiqish – SWOT tahlili natijasida aniqlangan ma’lumotlar asosida 

samarali yechimlar va strategiyalarni taklif qiladi. 

 Tahlil va natijalar 

SWOT tahlili O‘zbekistonning innovatsiyalar va investitsiyalar sohasidagi imkoniyatlari va 

muammolarini aniqlashga imkon berdi: 

Kuchli tomonlar 

(Strengths) 

Zaif tomonlar 

(Weaknesses) 

Imkoniyatlar 

(Opportunities) 

Tahdidlar (Threats) 

Innovatsion 

infratuzilmaning 

rivojlanishi – 

Texnoparklar va 

IT Parklar yangi 

texnologiyalarni 

rivojlantirish va 

tadbirkorlikni 

qo‘llab-

quvvatlash uchun 

qulay sharoit 

yaratmoqda. 

Mahalliy 

tadbirkorlar uchun 

texnologik bilim va 

tajriba yetishmasligi 

– Ko‘pchilik 

tadbirkorlar 

zamonaviy 

texnologiyalarni 

to‘liq o‘zlashtirishda 

qiyinchiliklarga duch 

kelmoqda. 

Xorijiy 

investitsiyalarni 

jalb qilish uchun 

qulay muhit – 

Davlat tomonidan 

yaratilgan soliq 

imtiyozlari va 

qonunchilik 

himoyasi 

investorlar uchun 

jozibador. 

Global iqtisodiy inqirozlar 

va pandemiyalar ta’siri – 

Jahon miqyosidagi iqtisodiy 

o‘zgarishlar mahalliy 

iqtisodiyotni salbiy ta’sir 

ostida qoldirishi mumkin. 

Davlat 

tomonidan 

investitsiyalarni 

qo‘llab-

quvvatlash – 

Innovatsion 

rivojlanish 

strategiyasi 

orqali davlat 

moliyaviy va 

huquqiy  yordam 

ko‘rsatmoqda. 

Investitsiyalarni jalb 

qilishda ma’lum 

cheklovlar – 

Byurokratiya va 

regulyativ to‘siqlar 

ba’zi investorlar 

uchun qiyinchilik 

tug‘diradi. 

Texnologik 

taraqqiyotdan 

foydalanish orqali 

yangi bozorlar – 

Raqamli xizmatlar 

va innovatsion 

mahsulotlar orqali 

mahalliy va 

xalqaro bozorlarni 

egallash mumkin. 

Raqobatchi davlatlarning 

iqtisodiy o‘sishi – Qo‘shni 

mamlakatlar tomonidan 

innovatsion sohalarda 

yetakchilik qilinishi 

raqobatni kuchaytiradi. 

Yosh 

mutaxassislar va 

startaplar uchun 

qulay 

imkoniyatlar –

Innovatsion 

zonalar yangi 

avlod 

tadbirkorlarini 

tayyorlash va 

qo‘llab-

quvvatlashga 

xizmat qilmoqda 

Ko‘pchilik 

sohalarda 

innovatsion 

texnologiyalarning 

yetarlicha tatbiq 

etilmasligi – 

An’anaviy ishlab 

chiqarish 

texnologiyalari 

o‘zgarishga qarshilik 

ko‘rsatmoqda. 

Raqamli 

iqtisodiyotni 

rivojlantirish – 

Sun’iy intellekt, 

avtomatlashtirish 

va raqamli 

tizimlar 

yordamida 

samaradorlikni 

oshirish 

imkoniyati 

mavjud. 

Atrof-muhitga zarar 

yetkazadigan eski 

texnologiyalarning 

saqlanib qolishi – Ekologik 

barqarorlikka e’tibor 

bermaslik kelajakda salbiy 

oqibatlarga olib kelishi 

mumkin. 

Xalqaro 

tajribani 

mahalliy 

sharoitga 

moslashtirish 

imkoniyati – 

Texnologik loyiha 

va startaplarning 

kapital 

yetishmovchiligi – 

Innovatsion 

g‘oyalarni amalga 

Global 

hamkorlikni 

kengaytirish 

imkoniyati – 

Xalqaro 

tashkilotlar va 

Raqobatbardoshlikning 

ortishi – Xalqaro va 

mahalliy bozorda kuchli 

raqobatchilar paydo bo‘lishi 

innovatsion loyihalar 

Rivojlangan 

mamlakatlarning 

amaliyotlarini 

tatbiq etish orqali 

samaradorlikni 

oshirish 

imkoniyati 

mavjud 

oshirish uchun 

ko‘pincha yetarli 

moliyaviy manbalar 

mavjud emas. 

rivojlangan 

davlatlar bilan 

innovatsion 

loyihalar bo‘yicha 

hamkorlik qilish 

orqali tajriba va 

moliyaviy 

manbalarni jalb 

etish mumkin. 

 

muvaffaqiyatiga to‘sqinlik 

qilishi mumkin. 

 

 

 

1-jadval. SWOT tahlil natijalari. 

SWOT tahlil natijalari shuni ko‘rsatadiki, innovatsiyalar va investitsiyalar uyg‘unligi 

O‘zbekiston iqtisodiyotini barqaror rivojlanish yo‘liga olib chiqishda muhim omil bo‘lib xizmat qilad 

Xulosa va tavsiyalar 

Tadbirkorlik faoliyatining barqaror rivojlanishida innovatsiyalar va investitsiyalar asosiy rol 

o‘ynaydi. Innovatsiyalar iqtisodiy va ijtimoiy barqarorlikni ta’minlashga xizmat qiluvchi yangi 

texnologiyalar, mahsulotlar va xizmatlarni joriy qilish imkonini beradi. Ular tadbirkorlarning 

raqobatbardoshligini oshirish, yangi bozorlarni kashf etish va atrof-muhitga zarar yetkazmasdan 

o‘sishga erishish uchun muhim vositadir. Investitsiyalar esa innovatsiyalarni moliyalashtirish orqali 

ushbu jarayonning muvaffaqiyatli amalga oshirilishini ta’minlaydi.O‘zbekiston tajribasi shuni 

ko‘rsatmoqdaki, davlat siyosati va strategiyalari barqaror rivojlanish maqsadlariga erishishda katta 

ahamiyatga ega. Innovatsion rivojlanish strategiyasi, IT Parklar va erkin iqtisodiy zonalar kabi 

tashabbuslar tadbirkorlik subyektlariga katta imkoniyatlar yaratmoqda. Mahalliy va xorijiy 

sarmoyalarni jalb qilish orqali nafaqat iqtisodiy o‘sishga, balki yangi ish o‘rinlarini yaratishga va 

ijtimoiy-iqtisodiy masalalarni hal qilishga erishilmoqda.Shuningdek, xalqaro tajribadan foydalanish 

O‘zbekistonga innovatsiyalarni joriy qilish va investitsiyalarni jalb qilishda samaradorlikni 

oshirishga yordam beradi. Misol uchun, rivojlangan mamlakatlarning yashil texnologiyalarni qo‘llash 

tajribasi mahalliy tadbirkorlikni ekologik barqaror yo‘nalishga yo‘naltirish imkonini beradi.Jahon 

Banki (2023) O‘zbekistonning iqtisodiy rivojlanish ko‘rsatkichlari bo‘yicha o‘z tahlilida: 

“Davlatning innovatsion rivojlanishga bo‘lgan e’tibori va investitsiya muhiti yaratishdagi sa’y-

harakatlari iqtisodiyotning barqaror o‘sishiga va yangi ish o‘rinlari yaratishga yordam beradi”6 deb 

ta’kidladi. 

Ushbu tahlillar asosida quyidagi tavsiyalarni ilgari surish mumkin: 

Innovatsion infratuzilmani rivojlantirish: Innovatsion texnologiyalarni ishlab chiqish va tatbiq 

etish uchun ilmiy-tadqiqot markazlari va texnoparklarni kengaytirish. 

Investitsion muhitni yaxshilash: Investorlarga soliq imtiyozlari, qulay kredit shartlari va 

huquqiy himoya ta’minlash orqali investitsiyalarni rag‘batlantirish. 

Kadrlar tayyorlash: Ta’lim tizimida innovatsion bilim va ko‘nikmalarga e’tiborni 

kuchaytirish, malakali mutaxassislarni tayyorlash. 

Xalqaro hamkorlikni kengaytirish: Innovatsiyalar va investitsiyalar sohasida xalqaro tajribani 

o‘zlashtirish va xorijiy sarmoyadorlar bilan aloqalarni mustahkamlash. 

 
6 OECDning 2023-yildagi hisobotidan olingan 

Raqamli transformatsiyani rivojlantirish: Avtomatlashtirilgan tizimlar, sun’iy intellekt va 

raqamli xizmatlarni keng joriy qilish. 

Xulosa qilib aytganda, O‘zbekiston sharoitida innovatsiyalar va investitsiyalar uyg‘unligi 

nafaqat iqtisodiy o‘sishni ta’minlash, balki global raqobatbardoshlikni oshirish va barqaror 

rivojlanishga erishishda muhim omil hisoblanadi. Bu jarayonni muvaffaqiyatli amalga oshirish uchun 

davlat, tadbirkorlar va ilmiy-tadqiqot institutlari o‘rtasidagi hamkorlikni kuchaytirish lozim. 

